
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ঝটিকা।
৪৩


মণ্ডলে তোমার অপরূপ রূপ লাবণ্যের উপমা নাই, তুমি রমণী শ্রেষ্ঠ। ইহাতে মিরান্দা উত্তর দিলেন অয়ি প্রাণপ্রিয় অপর রামার বদনশশধর কীদৃশ আমার স্মরণ হয় না, আমি পুরুষের মধ্যে কেবল জনকের ও তোমার আননাবলোকন করিয়াছি ফলতঃ নরাকৃতি কি প্রকার তাহা আমার বিদিত নাই। একারণ তোমা ব্যতীত ত্রিভুবন মধ্যে অন্য কোন ব্যক্তির সহবাস করিতে আমার প্রবৃত্তি হয় না। সুতরাং এক্ষণে আপনার মনোমধ্যে তোমা ভিন্ন অন্য কোন ব্যক্তির আকৃতি মনোরঞ্জক বলিয়া কল্পনা করিতে পারি না। আপনি আমার এই নিবেদন যথার্থ জানিবেন। পরন্তু হে প্রিয়তম শঙ্কায় আমার হৃদয় কম্পিত হইতে লাগিল আমি স্বেচ্ছাক্রমে তোমার সহিত এই কথোপকথন করিয়া পিতার আজ্ঞা উল্লঙ্ঘন করিলাম।

 প্রস্পারো নন্দিনীর এতদ্বচন শ্রবণে সানন্দ হইয়া সহস্য বদনে শিরোবনমন পুরঃসর মনে২ কহিতে লাগিলেন বৎসে মদীয় অভিমতানুযায়ি কার্য্যই হইতেছে তুমি নেপল্স রাজের পট্টমহিষী হও ইহাই আমার বাসনা।

 তদনন্তর রাজ তনয় রসিক নায়ক ন্যায় সভঙ্গি সম্ভাষণ পুরঃসর সুমধুর বচনে নয়নানন্দ দায়িনী মিরান্দাকে বলিলেন হে সুন্দরি আমি নেপল্স রাজাধিপতির উত্তরাধিকারী, তুমি মদীয় রমণী হইলে পরে রাজমহিষী হইবে।

 মিরান্দা বলিলেন আমার যাহাতে পরিতোষ জন্মিবে তাহা প্রাপ্ত হইলে যদি রোদন করি তবে আমা অপেক্ষা নির্বোধ কেহ নাই। হে প্রাণাধিক প্রিয়তম, আমি ধর্ম্ম প্রমাণ মুক্ত কণ্ঠে ব্যক্ত করিতেছি তুমি আমার কর গ্রহণ করিলে কৃতার্থম্মন্যা এবং চির ক্রীতা হইয়া থাকিব।

 রাজকুমার প্রিয়তমার এতদ্বচন আকর্ণন করিয়া হর্ষোৎফুল্ল মনে তাঁহাকে নমস্কার করিবার উদ্যম করিতেছেন ইত্যবসরে প্রস্পারো আত্ম প্রকাশ পুরঃসর তাঁহাদের সম্মুখীন হইয়া তাহাতে ভঙ্গ দিলেন।

	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








